
Seiq

Ranzvax Ahgvei doemq bmgz liux lo. Gij vax
sangngau youq gwnz haenx soiq youq gwnzdeih,
eng gyoengqvunz mbanjranz aeu loz rag bae dienz
diuz loh boengz ndawmbanJ lo. Rog bya rag daeuj
ganghginh suijniz, lij miz cienfeiz hoengzoo. Bo youq
gwnz dieg ranzgaeuq Ahgvei. Boux ciennieb hwnj
ranz nyaengq dangqmaz, miz vunz gyaux sa suijniz,
miz vunz cug ganghginh, aiq muengz hix sim” angq.
Gyoengq caencik gyae Ahgvei cungj daeuj lo.

Gyoengqde bangcoh gunghcewngz yinzyenz guh
di hongeab, lumjbaenz buen namh cung raemx gij
hong loq soeng haenx, ndawmbanj boux rox caep
cien dap moz cungj daeuj lo, guhhong fafa. Vunzlai
cungj guh ndaej nauhyied raixcaix, aenvatnamh
roengzrengz iel gen raezrangh, vat giekdaej. dwk
dongh. Seiq diuz dongh daengj hwnj seighenz.
Ndaek rin hung guh giekdaej. Gij cien riengz daeb
hwnjbae, bingzbwd maenhndaet. Mbouj ok geij
singhgiz, youq gwnz dieggonq ranzgaeuq byouq—
byang haenx, aen ranz seiq fueng bingzbwd ndeu
guh baenz lo.

Aen Dbingzfuengz cienfeiz caen maenhsaed,
cienfeiz hoengzoo yinx vunz cimyawj, aen biuj
mbanjranz suenq mab bae lo, biengbaenz dujva
ndeu. Guh baenz ngoenzde, ndaw yangh baij ganbu
daeuj, youh ingjsiengq le, daiq baenz gienj baenz
gienj bauqrengh daeuj, bumzbumz bamzbamz cit
hwnjdaeuj. Gwnzdeih dauqcawq ceijhoengz bauq-
rengh. Naj Ahgvei riu baenz dujva saekaeuj ndeu.
Gyoengqvunz mbanjranz ranz neix daiq duz bya
ndeu daeuj, ranz de daiq huz laeuj ndeu daeuj, gyonj
baenz geij daiz vunz. Vunzlai cai gienz dwk max,
gwn laeuj ciengq go, lumj hoh gij saeh’ angq ranz
swhgei] nei, doengzseiz hix guenq gyoengq ganbu
ndaw yangh laeujfiz mezmez sezsez bae, biujsiq
docih gyoengqde.

Aen biuj coegda de mbouj miz lo, daengx
mbanj cungj dwg saek cienhoengz ciengzhau ndeu,
youq ndaw bya heu raemx saw, gig baenz yiengh
mbanjranz gyaeundei. Danghnaeuz yawj mbouj raen
duzewz duzyiengz luenh buet, vunzlai lij laihnaeuz
neix dwg aen singzcin iq ndeu ne! Miz saek aen
laeuz iq daegdaengq daengj hwnj song diuz saeu
luenz, lij dwg yiengh gungj dem, miz funggek
Ouhmeij. Miz mbangj ranz mienhnaj mbouj caep
cien, cang hwnj caengz ganghva bohliz ndeu, guh
baenz aen cueng doekdeih hungloet ndeu, ndwn
youq ndaw ranz, gij gingjsaek dangqnaj mbanjranz
cungj yawj raen caez. Gyoengqvunz mbanjranz youq
rog lai lo, da yawj bae gyae lo, gij yienghceij aen
laecuz couh baenz fanh baenz cien, gag baenzyiengh
sengdoengh.

Gij roen boengzbat ndawmbanj hix bingz lo,
ndaw yangh bae suijniz roengzdaeuj, gyoengqvunz
mbanjranz nauhnyied bae guh, miz vunz gyaux
suijniz, miz vunz hai cindunggih at roen, muengz—
fwifwt angqyangzyangz. Gaxgonq maranz, byaij youq
ndaw mbanj, gizgiz miz gumzboengz, cengq da
hunghung bae, siujsim sisi, loq mbouj haeujsim,
mbaeu cix byad roengz gumzboengz, haiz vaq uq
boengz caez, naek cix deng fan daengjhai, seiq ga
daengj mbwn, ndang in danggmaz. Seizneix cunz—
ranz, (‘ouhsuenq dwg gyanghaemh laepcupcup,
cijguenj riengz fueng’ ylengq byaij, yamqdin byaij
ndaej bingzonj, mbouj miz saekdi bungq henz caeuq
byad cumx. Ndaej haeuj ok ranz neix ranz de, luenh
buet doh mbanj, mbouj lauheiq gijmaz.

Gij diengzhaex ranzvax ndawmbanj hix mbouj
miz lo. Laj laeuz iq cungj cang miz aen daemz—
vagbwnh, bae diengzhaex hix mbouj lumj doengh—
baez yienghhaenx ra hwnj ra roengz. Seizhaenx

dlengzhaex guh youq dieg liz ranz mizdi gyae haenx,
sieng] oknyouh okhaex lo, ra doh dingzlai aen
mbanj, hojsouh nanz nyaenx. Daegbied dwg
gyanghwnz sam geng, dauqcawq laepsaengsaeng,
mizdi dwglau. Ndaw yangh hix bued ngaenz le,
coengh gaijcauh diengzhaex ndawmbanj, ranzranz
cungj lingx ndaej aen doengj vaghaex ndeu, an
roengz lajdeih laeuz iq bae, dap swnj diuz guenj
ndeu. Ndawmbanj bu roen seiz hix vat ndei
miengbaizraemx, menhmenh baiz ok gij raemxgyuek
cingleix haenx, dwk haeuj reihnaz bae.

Banhaemh daengz lo, hoeng lij laepdwk. Gij
cien daeb moq haenx loq raen loq mbouj, aen mbanj
baizlied caezcingj neix youq ndaw rongh saeklamz
da]caemx lumj aen gojgaeq seiznyez nei. Gou hoz—
ngeiz gou dwg youq ndawsingz. Ndawsingz cijmiz
gyangngoenz, mbouj miz gyanghaemh, lohddeng
rongh lumj banngoenz ciuq rongh gungx neix gungx
de. Hoeng gij sing mbanJranZ hawj gou saedsaed
caihcaith gamjsouh daengz miz aen mbanjranz. Gou
ngiengx gyaeuj baez yawj, yawjraen aen lohdaeng
dalyangznwngz ndeu cengq da cim gou Boux
hek mbouj iu gag daeu] neix. Liz mbanjranz lai bi,
haujlai hauxseng cungj mbouj roxnaj, gyawj mbanj
sim diuqdwt, gag baenz bouxhek mbanjranz swhgeij
lo.

Buek lohdaeng daiyangznwngz neix dwg
gyoengq gunghcoz duiyenz banggungz ndaw yienh
ceng’ aeu roengzdaeuj. Vunz mbanjranz gwn caeuz
liux le maij cunz caencik baengzyoux, cunzranz
gangjgoj, couhcinj bu roen suijniz bingzbwd, daeng
ndaep feiz laep, hix gig mbouj fuengbienh. Dawz aen
dienhdoengz ndeu ba, youh ciengzseiz deng lumz
bae. Gwn daenj youq cungj mbouj you le, couh maij
cunzranz gangjgoj. Miz aen lohdaeng le, vunz baebae
dauqdauq yawj cingeuj le, gij vunz mbouj cingq—
dangq mbanj rog cix mbouj gamj siengj haeuj mbanj
guh saehrwix lo. Bouxcoz ndaw mbanj cungj okbae
dajgoeng lo, gij daeng gwnz loh ronghsagsag ciuq
dwk lajmbanj anningz caemrwg.

Banngoenz, gij lohdaeng neix ngawhngawh yawj
dwk gyoengqvunz mbanjranz haeuj ok guhhong, hix
gag amq soucomz nditndat, youq mwh laephaemh
daeujdaengz, miz rengz bae gyaep gij laepamq. Aen
dalyangznwngzbam bingzcingj saek ndaem ndeu
cingq byaengq aek, amgamq supsou  gij nditndat.
Benq ndit ronghgnggng neix biu doh gwnz mbwn,
hawj de begbeg saisaengq, hojsik lai lo!

Baih gyaeujsat lohdaeng, loq nyi loq mbouj
cienz daeuj cezcou haenq yinhyoz, gijhaenx dwg
gyoengq bajliuz diuq fouxgvangjcangz. Mbouj miz
lauxsae, gyoenque gag hag dungcoz ndaw yingjdez
gag mbit gag bi, cijaeu ndaej doengh ndang ok hanh,
ndangsoeng lo, couh habhoz byaij deuz lo, guenj de
guh deng mbou] deng\ ndei mbouj ndelyaWJ Gij
sing seiz mbouj seiz caez riuhaha haenx couhdwg
aen fouzhauh saedceij gvaq ndaej ndei gyoengqde.




